ԱՄՓՈՓԱԹԵՐԹ  

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԵՎ ՎԵՐԱԿԱՆԳՆՄԱՆ ՎԱՐԿԵՐԻ ԲԱՆԿԻ ՄԻՋԵՎ «ՋՐԱՅԻՆ ՌԵՍՈՒՐՍՆԵՐԻ ՀԱՄԱԼԻՐ ԿԱՌԱՎԱՐՈՒՄ (ՋՌՀԿ)/ԱԽՈՒՐՅԱՆ ԳԵՏ I (ԾՐԱԳՐԻ ՓՈՒԼ 2)» ՎԱՐԿԱՅԻՆ ՀԱՄԱՁԱՅՆԱԳՐԻ ՆԵՐՔՈ «ՄԱՍՀԱՆՄԱՆ ԺԱՄԿԵՏԻ ԵՐԿԱՐԱՁԳՈՒՄ ԵՎ ՄԱՐՄԱՆ ՄԵԿՆԱՐԿԻ ՀԵՏԱՁԳՈՒՄ» ՆԱՄԱԿ-ՀԱՄԱՁԱՅՆԱԳԻՐԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՆԱԽԱԳԱՀԻ ՀՐԱՄԱՆԱԳՐԻ ՆԱԽԱԳԾԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. Արտաքին գործերի նախարարություն
	15.05.2024թ.

	
	№ 1111/25748-24

	Հայաստանի Հանրապետության  և Վերականգնման վարկերի բանկի միջև 2017թ․ դեկտեմբերի 18-ին ստորագրված Ջրային ռեսուրսներ համալիր կառավարում ՋՌՀԿ Ախուրյան գետ I Ծրագրի փուլ 2 վարկային համաձայնագրի այսուհետ՝ վարկային համաձայնագիր ներքո Մասհանման ժամկետի երկարաձգում և մարման մեկնարկի  հետաձգում նամակ-համաձայնագիրը ստորագրվել է 2024 թվականի մայիսի 2-ին:

 
Վարկային համաձայնագրով նախատեսվում է 18,500,000 եվրո վարկ տրամադրել Կումայրիի ոռոգման ջրատար թունելը ընդլայնելու, խողովակաշարի համակարգը կառուցելու և մոտավորապես 740 հա տարածություն ոռոգման սարքավորումներով ապահովելու համար:

 
Սույն նամակ-համաձայնագրով նախատեսվում է վարկային միջոցների հատկացման ժամկետը երկարաձգել մինչև 2026 թվականի դեկտեմբերի 30-ը, ինչպես նաև կատարել համապատասխան փոփոխություններ վարկային համաձայնագրում:

Նամակ-համաձայնագիրն ուժի մեջ կմտնի 4.3 Բաժնի համաձայն.

Սույն Նամակը ուժի մեջ կմտնի այն օրվանից, երբ ՎՎԲ-ն ստանա Վարկառուի գրավոր ծանուցումը դրա՝ ուժի մեջ մտնելու համար Հայաստանի Հանրապետության օրենսդրությամբ պահանջվող բոլոր ներքին ընթացակարգերի ավարտի մասին:

Առաջնորդվելով «Միջազգային պայմանագրերի մասին» օրենքի 11-րդ հոդվածի դրույթներով՝ ՀՀ արտաքին գործերի նախարարությունը նպատակահարմար է գտնում սույն նամակ-համաձայնագրի վավերացումը կամ հաստատումը:
	Ընդունվել է ի գիտություն:

	2. Արդարադատության նախարարություն
	16.05.2024թ.

	
	№ //19075-2024

	Համաձայնագիրը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:

Միաժամանակ հայտնում եմ, որ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Համաձայնագիրը ենթակա կլինի վավերացման ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:  
	Ընդունվել է ի գիտություն:

	3. Ֆինանսների նախարարություն
	21.05.2024թ.

	
	№ 
Ն/5-2/8641-2024

	Հայաստանի Հանրապետության և Վերակարգնման վարկերի բանկի միջև 2024 թվականի մայիսի 2-ին ստորագրված «Ջրային ռեսուրսների համալիր կառավարում (ՋՌՀԿ)/Ախուրյան գետ I (Ծրագրի փուլ 2)» վարկային համաձայնագրի ներքո «Մասհանման ժամկետի երկարաձգում և մարման մեկնարկի հետաձգում» նամակ-համաձայնագրով Հայաստանի Հանրապետության համար ֆինանսական պարտավորություններ նախատեսող դրույթներ առկա չեն:
	Ընդունվել է ի գիտություն:

	4. ՀՀ ՏԿԵՆ պետական գույքի կառավարման կոմիտե
	14.05.2024թ.

	
	№ ԳՍ/15.3/15477-2024

	Ի պատասխան Ձեր գրության՝ հայտնում ենք, որ «Ջրային ռեսուրսների համալիր կառավարում (ՋՌՀԿ)/Ախուրյան գետ I (Ծրագրի փուլ 2)» վարկային համաձայնագրի ներքո «Մասհանման ժամկետի երկարաձգում և մարման մեկնարկի հետաձգում» նամակ-համաձայնագրի նախագծով «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։


	Ընդունվել է ի գիտություն:


 
